
УСАИД им помага на компаниите од Струмица и Гевгелија да 

добијат финасии 
 
На 16 април во Струмица се одржа конференција на финансиската платформа насловена 
“Успешен пристап до финасии”, со цел да им помогне на компаниите ширум Македонија 

да пристапат до финасии. Претставници на водечките македонски банки и финансиски 
институции, меѓу кои и Охридска Банка, Прокредит Банка, Македонската банка за поддршка 
на развојот, НЛБ Лизинг, и Земјоделскиот кредитен дисконтен фонд, ги презентираа своите 

корпоративни финансиски производи и услуги пред повеќе од 60 компании од Струмица и 

Гевгелија. Конференцијата беше организирана од страна на Проектот за конкурентност на 
УСАИД во соработка со Австриската агенција за развој и општина Струмица.  
 

“Имањето пристап до различни финансиски производи е значаен за успешноста или 
пропаѓањето на голем број на компании во Македонија.  Клучно значење за конкурентноста, 
подемот на меѓународните пазари, отворањето на нови работни места и извозот на 

компаниите има локалниот пристап до надворешно финансирање” рече Нимиш Џавери, 

директор на Проектот за конкурентност УСАИД.  
 
“Безрезервната поддршка за малите и средните претпријатија (МСП) со добри остварувања 

претставува основа на нашата стратегија и секојдневното работење” рече Филип Котора, 

раководител за МСП во Охриска Банка. “Ние обезбедуваме заеми за инвестиции, со 
подолготрајно доспевање, и траен работен капитал согласно на капацитетите на МСП за 
остварување на готовина. Помеѓу големиот број на странски и домашни извори на 

финансирање, Охридска Банка очекува да биде помеѓу оние македонски банки кои 
забележуваат најголем развој во однос на кредитирањето на МСП.”  
 

Од започнувањето на финансиската платформа во септември 2008, УСАИД Проектот за 

конкурентност им помогна на 59 македонски компании да добијат пристап до надворешно 
финансирање во износ од 12.27 милиони американски долари, што придонесе кон нови 
инвестиции во вкупна вредност од 20.8 милиони американски долари. Овие компании 

отворија 583 нови работни места и го зголемија извозот за 11 милиони американски долари.  
Финасиските консултанти на финансиската платформа имаа клучно значење за 

успешноста на овие компании, со тоа што им помогнаа на компаниите да подготват 
издржани бизнис планови кои им овозможуваат пристап до локално достапните финансиски 

производи за да го прошират своето деловно работење.   
 
ЗАБЕЛЕШКА ЗА УРЕДНИЦИТЕ:     

Американскиот народ, преку УСАИД, инвестираше околу 500 милиони американски долари 

во Македонија од 1993. УСАИД спроведува проекти со кои се зголемуваат инвестициите, се 
отвораат работни места, се намалува корпуцијата и се подобрува квалитетот на 
образованието во Македонија. Со овие иницијативи се поддржува транзицијата на 

Македонија кон стабилна демократија и успешно интегрирање во Европската Унија. УСАИД 
обезбедува економска и хуманитарна помош во повеќе од 100 земји. За повеќе 
информации упатете се на веб страницата http://macedonia.usaid.gov.  


